
	Tusagassiorfinnut nalunaarut

Pressemeddelelse

	Inuuneritta puljemit immikkut agguaassineq


Inuunerittap Kalaallit Nunaanni innuttaasut peqqissusaannik suliniutip ukioq ataaseq ingerlareersimanera malunnartinneqarnissaa kissaatigaa. Juullimi aaqqissuussinernut soorlu peqqinnartunik neriffiusunik sammisaqartitsinernullu pujortarfiunatillu imigassartorfiunngitsunut aningaasanik qinnuteqartoqarsinnaavoq.

Inuuneq pitsaasoq qanittumik attuumassuqaqatigiinnermik aallaaveqarpoq. Taamaattummik ilaqutariinni kinguaariit ikinngutillu imminnut ataqatigiinnerisa nukittorsarneqarnissaat pisariaqartuuvoq.

Aaqqissuunneqarsinnaasunut isumassarsiat makkuusinnaapput:

· Utoqqaat illuanni najugallit ernuttatik ernutaqqiutitillu qanga inuunerminnik oqaluttuaatigalutik nuannisaqatiginiarlugit qaaqqusinerat

· Inuusuttut peqatigiiffiisa utoqqaat peqatigiiffii ullumikkorpalaartumik juullerpalaaqatigiinnissamut qaaqqusinerat

· Ilaqutariiaat katersortarfimmi juullimut qiortaallutik nuannersumik naapeqatigiinnerat

Aaqqissuussanut juullimut tulluuttunut ”misigisaqartitsinernullu” allanut aamma qinnuteqaateqartoqarsinnaavoq.

Qinnuteqarfissaq kingulleq 21. november 2007. Tamatuma kinguninngua agguaassisoqassaaq.

Qinnuteqaat uunga nassiunneqassaaq Inuneritta Pulje, Peqqissutsimut Pisortaqarfik, Postbox 1160, 3900 Nuuk.

Qinnuteqaatit tamarmik skemamut qinnuteqarfissamut www.peqqik.gl imaluunniit www.paarisa.gl nassaassaasumut allanneqassapput.

Apeqqutissaqaruit PAARISA-mi Bolatta Vahl, bova@gh.gl, oqarasuaat 346627 imaluunniit Lone Nukaaraq Møller, lnmo@gh.gl , oqarasuaat 346626 attaveqarfigisinnaavat.

Annertunerusunik paasisaqarusukkuit uunga saaffiginnissinnaavutit: Peqqissutsimut Pisortaqarfik. 

For yderligere oplysninger kontakt Direktoratet for Sundhed.

